ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 27-Ի ԹԻՎ 375-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության կառավարության 2014 թվականի մարտի 27-ի N 375-Ն որոշման մեջ փոփոխություն կատարելու մասին» կառավարության որոշման (այսուհետ՝ որոշում) նախագծի մշակումը պայմանավորված է առողջապահության ոլորտում ընթացող բարեփոխումներով: 
Ներկայումս, կառավարության 2012 թվականի դեկտեմբերի 27-ի N 1691-Ն որոշման համաձայն սոցիալական փաթեթի շահառուներ են հանդիսանում պետական մարնինների, կրթության, մշակույթի, սոցիալական պաշտպանության և գիտության ոլորտների բազմաթիվ կազմակերպությունների աշխատողներ: Նշված սոցիալական փաթեթի շահառուների առողջապահական փաթեթի շրջանակներում բժշկական օգնությունը և սպասարկումը իրականացվում է Հայաստանի Հանրապետության պետական բյուջեով «Պետական հիմնարկների և կազմակերպությունների աշխատողների բժշկական օգնության և սպասարկման ծառայություններ» ծրագրով: Ծրագրի շահառուների ցանկում ներառված չեն առողջապահական ոլորտի կազմակերպությունների աշխատողները, որը անհավասարության և բազմաթիվ դժգոհությունների ալիք է բարձրացրել, հատկապես հաշվի առնելով ոլորտի կարևորությունը, բուժաշխատողների կատարած աշխատանքի բնույթն ու ծավալը: 
Սոցիալական արդարության սկզբունքից ելնելով, հնարավորության սահմաններում, անհրաժեշտություն է առաջացել առողջապահական ոլորտի առանձին կազմակերպությունների և առանձին ծառայություններ մատուցող անձնակազմի աշխատողներին ներառել Ծրագրի շրջանակներում բժշկական օգնություն և սպասարկում ստանալու իրավունք ունեցող շահառուների ցանկում և նրանց համար նույնպես ձեռք բերել առողջության ապահովագրության փաթեթներ:
Միևնույն ժամանակ, որոշման կիրարկման ընթացքում ի հայտ են եկել խնդիրներ, որոնք կարգավորելու նպատակով որոշման մեջ կատարվել են համապատասխան փոփոխություններ:

2. Առաջարկվող կարգավորման բնույթը

Նախագծով նախատեսվում է «Հայաստանի Հանրապետության կառավարության 2014 թվականի մարտի 27-ի N 375-Ն որոշման մեջ կատարել փոփոխություններ: Մասնավորապես.
Առաջարկվում է վերանայել Ծրագրի  շրջանակներում բժշկական օգնություն և սպասարկում ստացող շահառուների ցանկը՝ այդ ցանկում սոցիալական փաթեթի շահառուներից բացի ներառել և առողջապահական փաթեթներ ձեռք բերել.
1) մարզերում` պետության կողմից երաշխավորված անվճար և արտոնյալ պայմաններով
ա. միայն ամբուլատոր-պոլիկլինիկական բժշկական օգնություն իրականացնող բոլոր կազմակերպությունների (բացառությամբ միայն ստոմատոլոգիական բժշկական օգնություն իրականացնող կազմակերպությունների) աշխատողների համար,
բ. 50 տոկոս և ավելի պետության բաժնեմաս ունեցող բժշկական կենտրոններում հիվանդանոցային բժշկական օգնություն իրականացնող բոլոր աշխատողների համար, 
2) Երևան քաղաքում` պետության կողմից երաշխավորված անվճար և արտոնյալ պայմաններով
ա. միայն ամբուլատոր-պոլիկլինիկական բժշկական օգնություն մատուցող կազմակերպությունների բոլոր աշխատողների համար (բացառությամբ միայն ստոմատոլոգիական բժշկական օգնություն իրականացնող կազմակերպությունների),
բ. 50 տոկոս և ավելի պետության բաժնեմաս ունեցող հիվանդանոցային և արտահիվանդանոցային ծառայություններ իրականացնող կազմակերպությունների ամբուլատոր-պոլիկլինիկական բժշկական օգնություն իրականացնող ավագ, միջին և կրտսեր բուժաշխատողներին:
	Մարզեր 
/բացառությամբ միայն ստոմատոլոգիական բժշկական օգնություն իրականացնող կազմակերպությունների/

	Ծառայության տեսակը/աշխատողներ
	պետական
	մասնավոր

	Միայն ամբուլատոր-պոլիկլինիկական բժշկական օգնություն իրականացնող կազմակերպություններ

	Ավագ բուժաշխատող
	+
	+

	Միջին բուժաշխատող
	+
	+

	Կրտսեր բուժաշխատող
	+
	+

	Վարչատնտեսական անձնակազմ
	+
	+

	Հիվանդանոցային և արտահիվանդանոցային բժշկական օգնություն իրականացնող բժշկական կենտրոններ

	ամբուլատոր-պոլիկլինիկական բժշկական օգնություն իրականացնող
	
	

	Ավագ բուժաշխատող
	+
	-

	Միջին բուժաշխատող
	+
	-

	Կրտսեր բուժաշխատող
	+
	-

	հիվանդանոցային բժշկական օգնություն իրականացնող
	
	

	Ավագ բուժաշխատող
	+
	-

	Միջին բուժաշխատող
	+
	-

	Կրտսեր բուժաշխատող
	+
	-

	Վարչատնտեսական անձնակազմ
	+
	-

	Երևան
/բացառությամբ միայն ստոմատոլոգիական բժշկական օգնություն իրականացնող կազմակերպությունների/

	Ծառայության տեսակը/աշխատողներ
	պետական
	մասնավոր

	Միայն ամբուլատոր-պոլիկլինիկական բժշկական օգնություն իրականացնող կազմակերպություններ

	Ավագ բուժաշխատող
	+
	+

	Միջին բուժաշխատող
	+
	+

	Կրտսեր բուժաշխատող
	+
	+

	Վարչատնտեսական անձնակազմ
	+
	+

	Հիվանդանոցային և արտահիվանդանոցային բժշկական օգնություն իրականացնող բժշկական կենտրոններ

	ամբուլատոր-պոլիկլինիկական բժշկական օգնություն իրականացնող
	
	

	Ավագ բուժաշխատող
	+
	-

	Միջին բուժաշխատող
	+
	-

	Կրտսեր բուժաշխատող
	+
	-

	հիվանդանոցային բժշկական օգնություն իրականացնող
	
	

	Ավագ բուժաշխատող
	-
	-

	Միջին բուժաշխատող
	-
	-

	Կրտսեր բուժաշխատող
	-
	-

	Վարչատնտեսական անձնակազմ
	-
	-



Առաջարկվում է բուժաշխատողների համար սահմանել սոցիալական փաթեթի շահառուների համար նախատեսված նույն  առողջապահական ծառայությունների փաթեթը, բացառությամբ` ամենամյա պարտադիր կանխարգելիչ բժշկական քննությունների:


Ներկայումս, ծրագրի շրջանակներում ապահովագրված են շուրջ 100,000 սոցիալական փաթեթի շահառուներ: Վերջիններիս բժշկական օգնություն և սպասարկում իրականացնելու համար ապահովագրական ընկերությունների հետ կնքված պայմանագրերի շրջանակներում ս.թ. սեպտեմբերի 9-ի դրությամբ փաստացի վնասաբերությունը (հատուցումների հարաբերությունն ապահովագրավճարներին) կազմում է 78,4 %: Ըստ առանձին ապահովագրական ընկերությունների վնասաբերությունը տատանվում է 77-89% շրջանակներում: Մինչև տարեվերջ ծրագրի շրջանակներում կանխատեսվում է 85,4% վնասաբերություն: Գործող կառավարության 2004 թվականի մարտի 4-ի 318-Ն որոշմամբ ապահովագրական ընկերությունների համար ուղենշային վնասաբերություն է սահմանված 90%-ը: Սույն նախագծով առաջարկվող փոփոխությունների արդյունքում ծրագրի շրջանակներում կընդգրկվեն շուրջ 15,000 առողջապահության ոլորտի աշխատողներ, որոնց բժշկական օգնությունն ու սպասարկումը առաջարկվում է իրականացնել պետական բյուջեով ծրագրի համար նախատեսված միջոցների շրջանակներում (լրացուցիչ միջոցներ չեն պահանջվում)` ապահովագրական ընկերությունների վնասաբերության ավելացման և ծրագրում առկա մնացորդների հաշվին: 
Սույն նախագծով առաջարկվող էական փոփոխություներից է նաև ապահովագրվճարների հաշվարկման ընացքում վնասաբերության ձևավորման սկզբունքների հետ կապված փոփոխությունները: Առաջարկվում է.
1. Ծրագրի համար նախատեսված ընդհանուր միջոցների շրջանակներում փաստացի վնասաբերության մակարդակը ուղենշային վնասաբերությունից ցածր լինելու դեպքում ծրագիրն իրականացնող ապահովագրական ընկերությունները կնքված պայմանագրերի շրջանակներում ֆինանսավորվում եմ տվյալ տարվա համար նախատեսված ամբողջ գումարի չափով, սակայն յուրաքանչյուր ապահովագրական ընկերության համար ուղենշային և փաստացի վնասաբերության դրական տարբերության բացարձակ գումարը համարվում է կանխավճար` հաջորդ տարվա համար: Ապահովագրական ընկերության հետ հարջորդ տարվա պայմանագրի չկնքման դեպքում ապահովագրական ընկերությունը սույն կետում նշված կանխավճարը տվյալ տարվա պայմանագրի ավարտից հետո մեկամսյա ժամկետում վերադարձնում է Հայաստանի Հանրապետության պետական բյուջեի համապատասխան եկամուտների հաշվին:
2. Ծրագրի համար նախատեսված ընդհանուր  միջոցների շրջանակներում փաստացի վնասաբերության մակարդակը 100 տոկոսից ավել լինելու դեպքում ապահովագրավճարի մեծության սահմանման ընթացքում ուղենշային վնասաբերության հաշվարկման ցուցանիշներում ապահովագրական հատուցումների մեծության մեջ ներառվում են նաև փաստացի վնասաբերության և 100 տոկոս վնասաբերության դրական տարբերության բացարձակ գումարը:


3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագծի մշակմանը մասնակցել են Հայաստանի Հանրապետության առողջապահության նախարարությունը:

4. Ակնկալվող արդյունքը
[bookmark: _GoBack]Նախագծով առաջարկվող փոփոխությունների արդյքունքում առողջապահության ոլորտի շուրջ 15,000 աշխատողների համար ձեռք կբերվեն առողջապահության փաթեթներ և նշված անձանց բժշկական օգնությունը կիրականացվի պետության կողմից երաշխավորված անվճար և արտոնյալ պայմաններով: Արդյունքում  շահառուների բժշկական օգնությունը կդառնա որակյալ, հասանելի և մատչելի: Շահառուները  անխոչընդոտ հնարավորություններ կունենան իրենց նախընտրած բժշկական հաստատությունում, համապատասխան բժշկական փաթեթի շրջանակներում ստանալ անհրաժեշտ բժշկական ծառայություններ: Միաժամանակ որոշման նախագծով ծրագրի իրականացման արդյունքում մարզերում գործող կազմակերպություններում աշխատողների համար կստեղծվեն ավելի գրավիչ պայմաններ:
